
 
ТҮГЭЭМЭЛ ТАРХАЦТАЙ АШИГТ МАЛТМАЛЫН АШИГЛАЛТЫН ТУСГАЙ 

ЗӨВШӨӨРӨЛ ХҮССЭН ӨРГӨДӨЛ ГАРГАХ ЖУРАМ 

 

1.  Тухайн хуулийн этгээдийн нэр, шуудангийн хаяг, утас, факсны дугаар; 

2. Тухайн хуулийн этгээдийн улсын бүртгэлийн гэрчилгээний хуулбар /баримт 

бичгийг хүлээн авч байгаа эрх бүхий этгээд хуулбарыг эх хувьтай нь тулгаж, 

хуулбар үнэн болох тухай тэмдэглэгээг үнэ төлбөргүй хийнэ/, хэрэв шуудангаар 

ирүүлсэн бол нотариатчаар гэрчлүүлсэн хуулбар; 

3. Тухайн талбайн булангийн цэгийг төрийн захиргааны байгууллагаас баталсан 

нэг загварын газрын зураг дээр тэмдэглэж, солбицлуудыг градус, минут, секундээр 

тодорхойлж хавсаргана. Мөн тухайн зураг дээр тэмдэглэсэн уг талбай байрших 

аймаг, сум, дүүргийн нэр; 

4. Улсын тэмдэгтийн хураамжийн тухай хуулийн 25.1.5-д заасан үйлчилгээний хөлс 

төлсөн баримт; /Төрийн сан банкны 100160000941 тоот дансанд 250,000 төгрөг/ 

5. Түгээмэл тархацтай ашигт малтмалын хайгуулын болон ашиглалтын тусгай 

зөвшөөрлийг Монгол Улсын хууль тогтоомжийн дагуу байгуулагдан үйл ажиллагаа 

явуулж байгаа, Монгол Улсад бүртгэлтэй хуулийн этгээдэд олгоно. 

6. Хайгуулын ажлын үр дүнгийн тайланг хэлэлцэн хүлээн авсан тухай төрийн 

захиргааны байгууллагын шийдвэр; 

7. Хайгуулын ажлын явцад байгаль орчныг хамгаалах төлөвлөгөөний дагуу 

хүлээсэн үүргийг бүрэн биелүүлж ажилласан 

8. Талбай нь дараахь шаардлагыг хангасан байна: 

 тал бүр тийш 100 метрээс багагүй урттай, уртраг, өргөргийн дагуух 

чиглэлтэй давхацсан шулуун шугамаар хүрээлэгдсэн тэгш олон өнцөгт 

хэлбэртэй; 

 тусгай хэрэгцээ, нөөцөд авсан, ашигт малтмал хайх, ашиглахыг хориглосон, 

түүнчлэн хүчин төгөлдөр тусгай зөвшөөрлөөр нэгэнт олгогдсон талбайтай 

давхцаагүй; 

 тухайн талбайн дараахь газар нутаг, талбайтай хиллэж байгаа хэсэг нь 

шулуун шугам биш байж болно:   

o улсын хил;  

o нөөцөд авсан талбай;  

o тусгай хэрэгцээний газар, ашигт малтмал хайх, ашиглахыг хориглосон 

газар; 

o энэ хуулийг дагаж мөрдөхөөс өмнө олгогдсон, мөн хуульд зааснаас 

өөр хэлбэр, байршил бүхий талбай; 

o уурхайн талбайд хамруулах боломжгүй гэж үзсэн нуур, цөөрөм зэрэг 

байгалийн тогтоц. 

